ՀԱՅՏԱՐԱՐՈՒԹՅՈՒՆ
հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
 2026 թվականի ապրիլի  1-ի թիվ  2 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՌՀ-ՍՀ-ԲՄԾՁԲ-26/22»        
ԲՄԿ ՊՈՒՀ Ռուս-Հայկական (Սլավոնական) համալսարանի կարիքների համար առողջության ապահովագրության ծառայությունների ձեռքբերման նպատակով կազմակերպված «ՌՀ-ՍՀ-ԲՄԾՁԲ-26/22» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ տրամադրված պարզաբանումը`

  Հարցադրում N 1  ԲՄԿ ՊՈՒՀ «Ռուս-Հայկական (Սլավոնական) համալսարան»-ի կողմից հրապարակված ՌՀ-ՍՀ-ԲՄԾՁԲ-26/22 ծածկագրով  բաց մրցույթի հրավերի Տեխնիկական բնութագրի՝

· 1․6 կետով սահմանված է՝ «Ռուս-Հայկական (Սլավոնական) համալսարան»-ի «Ուսմունք» դպրոցի մասնաշենքերի հիմնանորոգման աշխատանքների նախագծանախահաշվային փաստաթղթերի կազմման կատարման ժամկետ է սահմանված՝
	1.6.
	ԿԱՏԱՐՄԱՆ ԺԱՄԿԵՏԸ
	90 աշխատանքային օր  պայմանագրի վավերացման օրվանից (հաշվի չառած համալիր փորձաքննության ժամկետը)


· Ծանոթություն բաժնով սահմանված է՝ 
	Ծանոթություն: Աշխատանքների կատարման դիմաց վճարումը կիրականացվի պարզ և համալիր փորձաքննության դրական եզրակացությունից հետո:



 Որից հետևում է, որ աշխատանքների կատարման դիմաց ֆինանսավորումը կտրամադրվի պարզ և համալիր փորձաքննությունների դրական եզրակացությունից հետո, որտեղ նշված և սահմանված չէ պարզ և համալիր փորձաքննության համար սահմանված ժամկետներ և ուրեմն հաջորդող բոլոր օրերը, որոնք հատկացված են լինելու պարզ և համալիր փորձաքննության համար՝ արդեն իսկ նախագծային աշխատանքը կդիտարկվի ժամկետանց /ոչ սուբյեկտիվ և պատվիրատուի կողմից չսահմանված ժամկետների պատճառով/ և կհանգեցնի կատարողին հայտվելու «Գնումների գործընթացին մասնակցելու իրավունք չունեցող մասնակիցների ցուցակում» ։  
    «Գնումների մասին» օրենքի 13-րդ հոդվածի 1-ին մասի համաձայն՝ գնման առարկայի բնութագրերը պետք է ամբողջությամբ և հստակ նկարագրեն ձեռք բերվող ապրանքի, աշխատանքի կամ ծառայության հատկանիշները, դրանց ձեռքբերման և վճարման պայմանները` բացառելով տարակերպ մեկնաբանությունը: Նույն օրենքի հոդված 4 -ի համաձայն՝ Գնումների մասին Հայաստանի Հանրապետության օրենսդրությունը բաղկացած է Հայաստանի Հանրապետության քաղաքացիական օրենսգրքից, սույն օրենքից և իրավական այլ ակտերից: Գնումների մասին իրավական այլ ակտերը հրապարակվում են նաև պաշտոնական տեղեկագրում: 

 Վերը նշվածից հետևում է, որ պայմանագրով սահմանված չէ պարզ և համալիր փորձաքննության ժամկետները, որն արդեն իսկ դիտարկվում է որպես  տարակերպ մեկնաբանություն և ակամայից արդեն իսկ հանգեցնում են Կատարողին՝ անորոշ ժամկետի հետ կապված, կրելու գույքային վնաս, այսինքն՝ մի կողմից հրավերով  սահմանված է մեկ փուլով առավելագույնը 90 օր, որից անմիջապես հետո աշխատանքների հանձնման պահից, առաջանում է ՀՀ հարկային օրենսդրությամբ սահմանված պարտավորություն՝ այս պարագայում՝ 100% գումարի 20% ԱԱՀ-ը վճարում  պետ․բյուջե մինչև հաջորդ ամսվա 20-ը, որից հետո յուրաքանչյուր չվճարված օրվա համար աշխատում է տույժ 0,075 % չափով, իսկ մյուս կողմից սահմանված է, որ Պատվիրատուն իրեն մատուցած ծառայության դիմաց Կատարողին վճարում պարզ և համալիր փորձաքննություների դրական եզրակացությունները ստանալուց հետո, որոնց համար սահմանված չէ ժամկետներ,  բացի այդ պարզ փորձաքննության և համալիր աշխատանքներից հետո դուրս գրված հաշիվ ապրանքագիրը, որտեղ եթե ներկայացնենք փորձաքննության դրական եզրակացություն ստանալու հաջորդ օրվա ամսաթվով՝ հանգեցնելու է կատարողին վճարել ևս մեկ  տուգանք՝ պայմանագրի 5.5 կետի համաձայն 

5․5Պատվիրատուի կողմից պայմանագրի 4.2 կետով նախատեսված ժամկետի խախտման դեպքում Պատվիրատուի նկատմամբ յուրաքանչյուր ուշացված աշխատանքային օրվա համար հաշվարկվում է տույժ` վճարման ենթակա, սակայն սահմանված ժամկետում չվճարված գումարի 0,05 (զրո ամբողջ հինգ հարյուրերորդական) տոկոսի չափով 

իսկ եթե հաշիվ ապրանքագրի մատուցման ամսաթիվը ներկայացվի 90 աշխատանքային օրվա հոջորդով ամսաթվով (պայմանագրով սահմանված աշխատանքների ավարտի ժամկետ), ինչպես նշված է վերևի պարբերությունում՝ կհանգեցնի տուժանքի հարկային պարտավորությունների մասով։

 Հատկանշական է, որ Համալիր փորձաքննության արդյունքները   սուբյեկտիվ պատճառներով, օրինակ կադաստրային կոորդինատների անհամապատասխանության, քարտեզի շտկման, համադրման, հարկադրված  սերվիտուտների և այլ պատճառներով պայմանավորված  կարող է ընթանալ 4 - 6 ամիս և ավել, որն էլ իր հերթին հանգեցնում է կատարողին կրել գույքային վնաս։  
 Այս հանգամանքը անհավասար, ոչ իրավաչափ, իրավական ակտերի պահանջներին և օրենքին հակասող պայման է ստեղծում կողմերի միջև, ինչը հակասում է ՀՀ քաղաքացիական Օրենսգրքի /այսուհետ՝ նաև Օրենսգիրք/ 352-րդ հոդվածի 1-ին կետի, Oրենսգրքի 347-րդ հոդվածի  և Օրենսգիրք/ 345-րդ հոդվածի պահանջներին։ 

    Մասնավորապես, եթե պարտավորությունը նախատեսում է կամ հնարավորություն է ընձեռում որոշել դրա օրը կամ ժամանակահատվածը, ապա պարտավորությունը պետք է կատարվի այդ օրը կամ այդ ժամանակահատվածի ցանկացած պահին։ Պարտավորությունները պետք է կատարվեն պատշաճ՝ պարտավորության պայմաններին, օրենքին և այլ իրավական ակտերի պահանջներին համապատասխան:
    Ելնելով վերոգրյալից, խնդրում եմ մեկնաբանել ինչպես է հնարավոր ՀՀ օրենսդրությանը  և իրավական ակտերի պահանջներին հակասող դրույթների կիրառում սահմանված գնման հրավերով, քանի որ պայմանագրի անբաժանելի մաս հանդիսացող հավելված 1-ի համաձայն  ցանկացած մասնակից հաղթելու պարագայում, արդեն իսկ դատապարտված է կրելու գույքային, նյութական և ինչու չէ նաև լիցենղիայի կասեցման վնասներով։

Պարզաբանում N 1։  «ՌՀ-ՍՀ-ԲՄԾՁԲ-26/22» ծածկագրով բաց մրցույթի ձևով գնման ընթացակարգի հրավերով սահմանված տեխնիկան բնութագրում Նախագծի փորձաքննության ժամանակահատվածը կատարման ժամկետից դուրս հանելու դրույթը լիովին համապատասխանում է ՀՀ քաղաքացիական օրենսգրքի (այսուհետ՝ Օրենսգիրք) կարգավորումներին հետևյալ հիմնավորմամբ.

1. Օրենսգրքի 347-րդ հոդվածի վերաբերյալ`
Սույն հոդվածը սահմանում է, որ պարտավորությունները պետք է կատարվեն պատշաճ՝ պարտավորության պայմաններին համապատասխան: Քանի որ փորձաքննության փուլի «չհաշվարկման» պայմանը նախապես ամրագրված է հրավերում, ապա այդ ժամանակահատվածում տույժերի չհաշվարկումը հանդիսանում է հենց պայմանագրի պայմանների պատշաճ կատարում:

2. Օրենսգրքի 352-րդ հոդվածի 1-ին կետի վերաբերյալ` 
Այս դրույթը թույլ է տալիս կողմերին որոշել պարտավորության կատարման ժամանակահատվածը: Մեր պարագայում ժամկետը սահմանված է ոչ թե անփոփոխ ամսաթվով, այլ որոշելի ժամանակահատվածով (փաստացի աշխատանքային օրերով): Սա նշանակում է, որ կատարման ժամկետը հստակ է և որոշելի է դառնում Կատարողից անկախ գործընթացի (փորձաքննության) ավարտից հետո:

3. Օրենսգրքի 345-րդ հոդվածի վերաբերյալ`
Պարտավորությունը պետք է կատարվի օրենքով սահմանված կարգով: Քանի որ «Քաղաքաշինության մասին» ՀՀ օրենքով փորձաքննությունը պարտադիր է և իրականացվում է երրորդ անձանց կողմից, Կատարողը չի կարող իրականացնել 345-րդ հոդվածով սահմանված պարտավորության վերջնական հանձնումը, քանի դեռ առկա չէ դրական եզրակացությունը:

4. Լրացուցիչ հիմնավորում (Օրենսգրքի 417-րդ հոդված)`
Կողմը պատասխանատվություն չի կրում պարտավորության խախտման համար, եթե ապացուցում է, որ պատշաճ կատարումն անհնար է եղել անհաղթահարելի ուժի կամ կողմից անկախ հանգամանքների հետևանքով: Փորձաքննության իրականացման տևողությունը հենց այդպիսի անկախ հանգամանք է:

Եզրակացություն`
1. Հրավերում կիրառված ձևակերպումը չի հանդիսանում ժամկետի կամայական երկարաձգում, այլ հանդիսանում է պարտավորության կատարման հատուկ կարգ և չի հակասում Օրենսգրքի 345, 347 և 352 հոդվածներին:

2. Փորձաքննության փուլում Կատարողը չի իրականացնում աշխատանք, ուստի ժամկետի հաշվարկի դադարեցումը տրամաբանական է և իրավաչափ։

3. Փորձաքննության փուլի համար ժամկետի հաշվարկը կանգնեցվում է այն օրվանից, երբ նախագիծը մուտքագրվում է Պատվիրատուի մոտ և վերսկսվում է փորձագիտական եզրակացությունը (դրական կամ դիտողություններով) Պատվիրատուին հանձնելու հաջորդ օրվանից:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել գնահատող հանձնաժողովի քարտուղար` Անդրանիկ Համբարձումյանին:
                                Հեռախոս (+374) 98 24-50-14, քաղ․ (+374 12) 26-28-90

                                        Էլ. փոստ andranik.hambardzumyan@rau.am

Պատվիրատու` ԲՄԿ ՊՈՒՀ Ռուս-Հայկական (Սլավոնական) համալսարան

